Galatas 1:1-2 i Galatas 1:7

Xojon carta-la San Pablo xi
kiskii-la xita naxanda-la
Cristo xi titsajna nangui
Galacia

Ko tso Pablo nga sihixat'aa xita naxandd-la

Cristo xi titsajna nangui Galacia

1-2T1i0 xi naxanda-la Cristo maa xi titsajnaa jan
nangui Galacia, titsanihixot'ad-nojen 'an xi 'mi-na
Pablo, ko ngats'il xita-la Cristo xi i titsajnako-na.
Jé xa itjon xi 'an tjin-na, mitsa it'ad ts'e Xita
is0'nde kitjoé-na ko mitsa taxki xita tsibit'aa-na. Je
soba Jesucristo ko Naind tsibixdya-na, jé xi Na'en
'mi-l4 Xi jé Kisikjaaya-la Jesus it'aa ts'e kjoabiyaa.
3 Je Na'én-na xi Naind ko Na'en Jesucristo xi
otixoma-na katatsja-no kjondaa ko kjoa'nchan ya
ijiin inima-no. 4]0, jyeé tijiln-no nga jé Jesucristo
kitsjaa kjotjo yijo-la nga k'en xi kjoa ts'e jé-na,
mé-ne nga kochrjekajiin-na jiia kjoach'o xi tjin i
is0'nde. Jesucristo, k'oad s'in Kisikitason koni s'in
mején-la Na'én-nd xi Naind. > Jeya katijna Naina
nita mé nachrjein-ne, nita mé ndé-ne. K'oas'in
katama.

Tsjin ljngoo-isa 'én ndaa-la Naind xi Kjoa ts'e

Cristo xi kj'eii tso

6 'An, ta maxkon-na nga jiio, ta nitoén chin-
chat'aaxin-la Naind nga Kkj'eii 'én tsanguit'aa-la ko
kijnei takon Naina xi x0 kiichja-no mé-ne nga it'aa
ts'e kjondaa-la Cristo sijchd yijo-no. 7 Tanga tsjin

ljngo0-isa 'én ndaa-la Naina xi kjoa ts'e Cristo xi
kj'eil ts0. Tanga tjin i'nga xita xi bincha ska-no
Xi mején-la silkjatjiya-la 'én ndaa-la Naina xi kjoa
ts'e Cristo. & Tanga tsa tjin xita xi kj'eil tso 'én xi
okdya xi mi k'oad tso koni tso 'én ndaa-la Naina
xi kjoa ts'e Cristo xi jin béngjmi-jen, katatsja-la
kjo'in Naing, nas'in ti 'an-na, o nas'in jngoo akjale
xi ngajmii nchrobd-ne katatsja-najen kjo'in. 2 Koni
s'in ki'mi-nojen nga sa itjon, tdko k'oad s'in tixan
ljngo0 k'a-no: Tsa ya xi kj'eii tso 'én xi béngjmi-no
koni tso 'én ndaa-la Naina xi jye kichjoétjo, Naina
katatsja-la kjo'in.

Meé kjoa xi komat'in Pablo nga it'aa ts'e Cristo
kisixaya-la

10 'An, mitsa kjondaa-la xita otsjia, kjondaa-la
Naina otsjia. Mitsa koii otsjia nga ndaa kotijna nga
nguixkon xita. Tsa kos'in s'iaan, mi-la tsa kixi kjoa
nga chi'nda-la Cristo ma.

1110 'ndseé ko tichjad, k'oad s'in katasijiin-no;
jé 'én ndaa-la Naina xi kjoa ts'e Cristo xi 'an
bengjmia, mitsa Kjohitsjeén-la xi taxki <Xita.
12 Mitsa it'aa ts'e xi taxki xita koma-na ko nga
kjochiya-na 'én koi; je soba Jesucristo kisihiseen-na
nga tsakdya-na.

13]1i0, jyeé kina'ya ko kis'iaan nga tisa itjon, k'e
nga ya Kkiit'aa-la kjotixoma-la xita judio. 'An, tsan-
gatjingui-la jia xita naxanda-la Cristo nga kojtikeé;
mején-na nga katachija. 14 Koni s'in tjin kjotixoma-la
jiia xita judio, kjin jchan xita naxanda-na xi tafa
jchinga-jen, kisikitsajna tjinguia nga 'an, isa Mo
ndaa kisikitasoan koni s'in tjin xkdson xi tjin-la xita
jchinga-na. 15 Tanga Naina k'oad s'in kisaseén-la

nga 'an jadjiln-na k'e nga tako ya tijnaya'ma
indso'ba nea-na, nga ngui ta koo kjondaa-la nga
'an kiichja-na; 16 ko kisikatsején-na Ki'ndi-la mé-ne
koma kichjayajiin-la 'én ndaa-la jfia xi mitsa xita
judio. Mitsa ya xi kiskOnangui-la xi taxki xita; 17 ko
mitsa ya kiaa jan naxanda Jerusalén fidnda titsajna
jiia xita xi isa kjotseé tsibixdya-la Cristo koni 'an.
Ta saa ya kiaa i'nde Arabia; xi koma iskan-ne
inchroba ijngo0 k'a-na ya naxanda Damasco.

18 K'e nga jye tsato jan nd, skanda k'eé kiaa
jan Jerusalén nga mejen-na skoexkoan Cefas [xi
tikoa Pedro 'mi]; chrj'oon nachrjein tsohdtijna
ya ni'ya-la. 19 Xita xi kisixdya-la, mitsa ya xi
Kkijtseéxkoan xi kj'eii, ta jé tajngoo Jacobo xi ndse
ma Na'én-nd. 20 Jiia 'én koi xi 'an tisikasén-no, ngui
'én kixi-né, tibeé Naind, mitsa 'én ndiso.

21 K'e nga jye koma iskan, kiaa jan nangui Siria
ko ya nangui Cilicia. 22 Tanga jiia nachrjein koi,
kj'eé ki beéxkon-na jiia xita naxanda-la Cristo xi
titsajna ya nangui Judea. 23 Ta k'oad tso 'én xi
kii'nchré: “Je xi kiitjingui kondra-na nga sa kjotseé,
i'ndei, 'én ndaa-la Naind xi kjoa ts'e Cristo chjaya,
jé 'én xi mején-la kisichja nga sa itjon.” 24 Jiia xita
koi, jeya kisikijna Naind nga jye jahatjiya-na.

2

1 K'e nga jye koma iskan nga jye ijcho te fiijon
no, kiaa ijngoo k'a jan Jerusalén ko Bernabé; tikoa
kiikoaa jé Tito. 2 Koii kiil-na nga Naind k'oas'in
kisikichiya-na nga tjine-na nga kjian. Jha xita
Xi X4 'nga tjin-la ya naxanda-la Cristo it'aa Xin
tsibengjmi-la ko tso 'én ndaa-la Naind xi kjoa
ts'e Cristo xi 'an chjaya-la jfia xi mitsa xita judio.

Majin-na nga jia xita koi kitso-na nga nimé chji-la
Xa Xi 'an tis'iaan ko xi jye Kkis'iaan. 3 Je Tito
nas'in xita griego nga ya tjiko-na, mitsa ya xi
kjo'fio kis'iin-la nga kisit'aa chiba-la yijo-la kjoa
ts'e circuncision. 4 Tanga tjin i'nga xita ndiso
Xi jahas'en-jiin chijé nga tso nga tikoa jé Cristo
fit'ad-la; ta je xi mején-la nga kotsejen chijé
kos'in titsa'né jiia xi mokjeiin-na it'aa ts'e Cristo
Jesus nga jye titsajnandiad kjoa ts'e kjotixoma xi
kitjoé-la Moisés, ko mejen-la nga kjo'fid s'iin-na
nga sikitasoan kjotixoma. > Tanga ngajen ni itsé
kinis'in-lajen mé-ne nga je kjoa kixi xi ts'e 'én
ndaa-la Naind xi kjoa ts'e Cristo, yaa katijnajiln-no
nga kjit'aa nachrjein.

6 Jiia xita xi x4 'nga tjin-la nimé kjoa xitse kits-
jaa-isa-na koni tso 'én Xi 'an okoOya. Tanga mitsa
'an tjin-na kinda tsa xita itjon-né ko tsa majin. Nga
Naind mitsa faajiin xXita ya-ne xi titsajna itjon ko
ya-ne xi titsajna tjingui. 7 Ta saa kokjeiin-la nga
jé soba Naina kitsjaa-na xa nga 'an kichjayajiin-la
'én ndaa-la Naina xi kjoa ts'e Cristo jfia xi mitsa
xita judio xi mikil tjit'aa chiba yijo-la kjoa ts'e
circuncision. Ko je Pedro kitjoé-la xa nga je
kiichjayajiin-la jiia xi ngui xita judio xi tjit'aa chiba
yijo-la kjoa ts'e circuncision. & Naind, koni kisiko
Pedro nga jé tsibixdya-la nga kiichjayajiln-la 'én
ndaa-la Naina xi kjoa ts'e Cristo jfia xi ngul xita
judio, 'an, K'oad ti kisiko-na nga 'adn tsibixdya-na
nga kichjayajiin-la 'én ndaa-la Naina xi kjoa ts'e
Cristo jiia xi mitsa xita judio.

9 Jacobo, Cefas [xi tikoa Pedro 'mi] ko Juan,
xi kos'ln beéxkon xita nga jiia titsajna itjon ya

naxanda-la Cristo, kijtsee nga Naind kitsjad-na
kjondaa koi. Kjojngo0 ikon, ikjoan kitsjaa-najen
tsja, 'an ko Bernabé, mé-ne nga ki'ya-la nga ta
jngoo xatitsane-jen. Ndaa kisaseén-la nga tsangui
nixa-lajen jiia xi mitsa xita judio, koa jiia, kisixako
jiid xi ngui xita judio. 10Ta koii kjoa xi kisijé-najen
nga kochjat'aa-la xita ima. Jfia kjoa koi, tikoaa 'an,
jyeé kos'in tibine-la yijo-na nga k'oa tis'iaan.

Mé-ne tsohotike-ne Pedro jé Pablo jdan naxandd
Antioquia
11 Jngoo k'a k'e nga jé Cefas [xi tikoa Pedro 'mi]
j'ii 1 naxanda Antioquia, tsakatikoa nga nguixkon
xita k'e nga kijtsee nga mikil ndaa tjin kjoa xi
tis'in. 12 K'e nga sa itjon, yad tsakjén-ko jiia xita-la
Cristo xi mitsa Xita judio. Nga koma iskan, k'e nga
j1i xita judio xi tikoa mokjeiin-la it'aa ts'e Cristo,
Xita xi ts'e Jacobo, k'eé mi ti kil ya tsakjen-ko-ne;
tsasit'adxin-né nga majin-la nga ch'o kijnako jiia
xita koi nga kjo'fio mején-la nga sit'aa chiba-la jiia
xi mitsa xita judio. 13 Tikoad jiia xita judio xi i'nga
Xi moKkjeiin-la 'én-la Naind, k'oaa ti kis'iin koni je
Pedro nga kisis'in-la kjoa xi jo isén tjin-la, skanda
jé Bernabé k'oad ti kis'iin. 14'An, k'e nga kijtseé nga
mi k'oaa s'in nchisikitason koni s'in tjin kjoa kixi-la
'én ndaa-la Naina xi kjoa ts'e Cristo, k'oad kixan-la
je Cefas [xi tikoa Pedro 'mi] nga nguixkon ngats'ii
xita: “Ngaji nga xita judio 'mi-le, k'oad s'in tinijchi
yijo-l1é koni tsa mitsa xita judio. ¢Mé-ne Kjo'mio
'né-la jiia xi mitsa xita judio nga k'oas'in katasijcha
yijo-la koni tsa ngui xita judio?”
15°Nas'in kixi kjoa nga tje-la xita judio 'mi-nd nga
mi yaa Kits'iin-jiin-1a jfiia xi mitsa xita judio xi xita

jé 'mi-14, 16 tanga 'ya-nd nga jiia xita, mitsa kixi
kitsajna nga nguixkon Naina nga ta koikjoa-la nga
sikitason Kjotixoma xi Kitjoé-la Moisés; ta je-né nga
mokjeiin-la it'aa ts'e Cristo. Jia, jyeé kokjeiin-na
it'aa ts'e Jesucristo, ko je Naina kixi sikijna-na koi
kjoa-la nga jye ya kokjeiin-na it'aa ts'e Cristo, mitsa
koii kjoa-la nga nikitasodn Kjotixoma. Nijngoo xita
xi kixi kijna nga nguixkon Naina nga ta koi kjoa-la
nga sikitason Kjotixoma.

17°I'ndei k'oad s'in chifid-la nga kixi kitsajnaa
ya nguixkon Naind ta koii kjoa-la nga mok-
jeiin-ndit'aa ts'e Cristo, [mitsa koi-ne nga kjotixoma
titsanikitasodn]. K'oad ma-ne nga xita jé ti'mi-na
[koni jfia xi mitsa xita judio]. Tanga, ¢a tso-ne
kjoa nga jé Cristo bit'in-na nga binchaatsjiad jé?
Majin, mi k'oad s'in tjin. 18 Tsd jé Kjotixoma
Xi 'an tsachrjekanguia nga sa itjon, ko tsa ijngo0
k'a sikitasoan, jé tihotsjia. 19 Jé Kkjotixoma xi
kitjoé-la Moisés, je kisik'en-na. I'ndei tijnandeii-na
kjoa ts'e kjotixoma mé-ne ma kotijnakon-na nga
sikitason-la Naind. 20 K'e nga k'en-t'aa kro Cristo,
'an, tikoad ya k'en-t'adakoa. Ko mitsa ti'an-na xi
tijnakoan, je Cristo xi tijnajiln inima-na. I'ndej,
koii tijnakon-na nga jé Ki'ndi-la Naina ma'fiot'aa
takoan nga 'Mo Kkjotsjakeé-na skanda jé Kkitsjaa
kjotjo yijo-la nga k'en ngajo-na. 21 Majin-na nga
ochrjekanguia kjondaa-la Nainad. Tsa it'aa ts'e
kjotixoma xi kitjoé-la Moisés, kixi kitsajnad nga
nguixkon Naina, mi-la mé chji-la nga k'en Cristo.

3

Meé xi chji-la, a jé kjotixoma xi kitjoé-la Moisés, o

Xijée-né nga mokjeiin-na it'aa Cristo

1 Jiid xi nangui Galacia tsajon, mé ta tondo-no!
¢yaxikiskoonachan-no? ¢A mibitsjeen-no konis'in
nga nguindaa tsibéngjmiya-nojen nga jé Jesucristo
yaa k'en-t'aa kro xi kjondaa tsajon? 2 Ta koii
kjoa kjonangui-no: ¢A koil kjoa-la nga kinikitasOn
kjotixoma nga Kkitjoé-no Inima Tsjeé-la Naina,
o xi koii-né nga mokjeiin-no 'én-la Naind koni
s'in kina'ya? 3 Jiio, nga sa itjon, tsibits'iako-no
kjohitsjeén-la Inima Tsjeé-la Naina; ko i'ndeij,
mején-no nga ta kjohitsjeén-la xita sikjehet'aa-no.
iMé ta tondo-no! 4]0, tseé kjo'in tsatojioon nga
kokjeiln-no 'én ndaa-la Naina. ¢A ta kjotjo-ne nga
tse Kkjo'in tsatojioon? Majin, mi-la kil ndaa tjin.
5K'e nga Naind kitsjaa-no Inima Tsjeé-la ko kis'iin
kjoxkon xi ndaa tjin ijiln naxanda tsajon, ¢mé-ne
k'oas'in kis'iin-ne? ¢A koi-né nga ndaa kinikitasOn
kjotixoma? Majin, koii-né nga Kkokjeiln-no 'én
ndaa-la Naina.

Naind, mé-ne xita kixi kijtseé takon-ne Abraham

6 Koni je xita jchinga-nd xi ki'mi Abraham
kokjeiin-la it'aa ts'e Nainda; k'oad koma-ne nga
xita kixi kitso-la Naind. 7 Jfio, k'oad s'in ndaa
katasijiln-no: Jfia xi mokjeiin-la, jia-né xi tje-la
Abraham. 8 Nga tisa kjotseé, jyeé k'oas'in kitsjaa
'én Naina koni s'in tichja Xojon-la nga sikixi-né jiia
Ximitsa xita judio k'e nga mokjeiin-la it'aa ts'e. Yaa
tichja idnda je Naina tjen kitsjaa itjon-la Abraham
jiia 'én ndaa-la xi tso: “Ngats'ii naxanda xi tjin
is0'nde, it'aa tsijii kochikon-t'in.” 9 K'oaa ma-ne
nga ngats'ii xita xi mokjeiin-la it'aa ts'e Naina

ngason kochikon-t'in ko Abraham nga jé Abraham
kokjeiin-la it'aa ts'e Naina.

10 Ngats'il xita xi jé ma'fidt'ad takon koni s'in
nchisikitason kjotixoma, Kkjo'iin tjiné-la, nga mitsa
kixi kjoa nga ndaa sikitason ngats'ii kjoa xi ya
tjit'aa. Nga k'oaa s'in tichja Xojon-la Naina nga tso:
“Katasine-la kjo'in jé xi mi kixi sikitason ngats'il
kjoa xi tjit'aa je xojon ts'e kjotixoma.” 11 Qkixi-né
nga nijngoo Xxita xi kixi kijna nga nguixkon Naina
nga Kjotixoma sikitason. Nga jé 'én-la Naind tso-né:
“Jé xi xita kixi, jé kjoa xi mokjeiin-la kijnakon-ne.”
12 JTha xita xi Kkjotixoma sikitason mitsa Naind
ma'fiot'ad ikon. Nga k'oaa s'in tichja Xojon-la
Naing, nga tso: “Xita xi kjotixoma sikitason, k'oaa
s'in tjine-la nga Kk'oas'in siijcha yijo-la koni tso
kjotixoma.”

137e Cristo tsibichjitji-nd kjo'in xi ya titsajnajfiad
nga Kjotixoma titsanikitasodn nga jé kisikjeiin kjo'in
Xi jé tsajan; nga k'oad s'in tichja xgjon nga tso:
“Kjo'iin sine-la ngats'ii xi kro sit'ad.” 14 Jé Cristo,
koii gkis'iin-ne mé-ne nga jiia kjoa machikon-t'in
xi kitjoé-la Abraham tikoa tjoé yije-la ngats'ii
naxandad xi tjin is0'nde nga jiia kjoa machikon-t'in,
yaanchroba-neit'aa ts'e Cristo mé-ne ngait'aa ts'e
kjoa xi mokjeiin-n4a, tjoé-nd Inima Tsjee-la Naina
xijye k'oas'in kitsjaa tso'ba Naina nga tsja-na.

Nga'fio xi tjin-la 'én-la Naina koni s'in kitsjaa-la
tso'’ba Abraham

15 JAd 'ndse ko tichjaa, keéngjmi jngod-no
Kjotixoma Xi ts'e is0'nde. K'e nga sindaajiin jngoo
kjoa nga xojon tjamil'nga, nga jye ma firma ko
sasén-la sello, mi ti kii koma Kits'on-ya-ne koni s'in

sindaajiln, tikoad mi ti kil koma siit'adasOn-isa-la
'én xi Kkj'eii tso koni s'in jye kasindaajiin. 16 K'oaa
s'In kitsjaa-la tso'ba Naind jé Abraham ko jé xita
tje-la. Jé Xojon-la Naina mitsa tso “jfia xita tje-1a”,
ta tso-né: “jé tje-le.” Nga mitsa kjin ma tje-la
Abraham xi kitjoé-la koni tso 'én xi Kkitsjaa-la
Naing, ta jngoo ma-ne. Nga je tihoxkit'aa Cristo.
17 Je kjoa xi tibenojmid, Kiis'in tjin: Naina ko
Abraham tsibindaajiin jngoo Kkjoa, ikjoan kisikixiya
[koni ma k'e nga jye ma firma]. K'e nga jye tsato
fijon sindo ko katé no, j'ii kjotixoma ts'e Moisés;
tanga je kjotixoma mikil ma sikits'0fia jé kjoa xi
jye kisindaajiln ko mikil ma Kkitjongui xi Naina
jye k'oas'in Kkitsjaa tso'ba. 18 Jé Naind k'e nga
tsja-na kjondaa-la, mitsa koi kjoa-la nga nikitasodn
kjotixoma, koi-né nga jye k'oas'in kitsjaa tso'ba.
Nga Naina, ta kjotjo kitsjaa-la kjondaa Abraham
nga jyeé k'oas'in kitsjaa-la tso'ba.

Meé xda xi tjin-la kjotixoma

19 Tanga je kjotixoma, ¢;mé x4 Kitjei-ne? Koil
k'oas'in kitjei-ne koii kjoa-la nga ch'o nchis'in Xita.
K'oad s'inkisijna skanda k'e ngaj'ii tje-la Abraham
xi Naina x06 k'oas'in kitsjaa-la tso'ba. Jé kjotixoma,
jiia akjale j'iitko ko jé Moisés tsasijnajiin osen nga
kisikatoya 'én ko Kiichjatji xita nguixkon Naina.
20 K'e nga jngoo xita osijnajiin osen, mitsa ta jngoo
xita fit'aa-la, fit'aa-la ngajo. Tanga jé Naina ta je
tajngoo Kkitsjaa-la 'én Abraham.

21Nain4, k'e nga kitsjaa kjotixoma, mitsa kondra
kii-la koni s'in jye Kkitsjaa-la tso'’ba Abraham. Tsa
je-la-ne kjotixoma ma-la sikitsajnakon xita, maa-la
kixi kitsajna xita nga kjotixoma sikitason. 22 Tanga

jé Xojon-la Naing, k'oad tso nga ngats'ii Xita saa jé
titsajnajiin. K'oaa ma-ne nga jiia xita xi mokjeiin-la
it'aa ts'e Jesucristo, tjoé-la kjoabinachon xi Naina
jye K'oas'in kitsjaa tso'ba nga tsja-la jiia xita nga
moKkjeiin-la.

23 K'e nga tikj'ee f'ii je kjoa xi mokjeiin-na,
jé Kjotixoma Kkitsoba'fio-na koni tsa ndaya
tsibitsajna'ya-na skanda jé nachrjein k'e nga
ki'ya-la je kjoa xi mokjeiin-na. 24 Ko je Kkjotixoma
kisikinda-na koni s'in makinda jhia ixti, skanda
k'e nga j'il Cristo, mé-ne k'e nga mokjeiin-nd it'aa
ts'e Cristo, kixi kitsajnad nga nguixkon Naina.
25 I'ndei nga jye j'ii kjoa xi mokjeiin-nd, mi ti yaa
titsajna'fid-na it'aa ts'e kjotixoma.

26]J1i0, ngats'ioo, saa ixti-la Naind mad koikjoa-la
nga mokjeiin-no it'aa ts'e Cristo Jesus. 27 K'e nga
ya titsajnakjookoo Cristo nga koma bautizar, k'eé
jahatjiya-no koni jngoo Xita xi sikjatjiya nikje-la.
Jé soba Cristo xi koma nikje xitse-no. 28 Mi ti kii
mochjeén-ne nga tjajiin xita ya-né xi xita judio ko
ya-né xi mitsa xita judio, ya xi chi'nda'fio titsajna
ko ya xi titsajnandeii, ya-né xi x'in ko ya-né xi
chjoon. Ngats'io0 ta jngo0 yijo ma-no nga ya
titsajnakjookeo Cristo Jesus. 29 Jfid, nga Xxita-la
Cristo ma, kixii kjoa nga tje-la Abraham ma, tikoa
tjoé-no kjotjo koni s'in Kkitsjaa-la tso'ba Naina je
Abraham.

4
1Tikoaa kéngjmijngoo-no kjotixoma: Jngoo ti, k'e
nga tako itsé kji, k'oad ngaya-la koni tsa chi'nda
tijna nga kj'eé tsa jé be mé tsojmi xi tjin-la na'én-la
nas'in k'e nga koma iskan jé tjoé-la tsojmi xi tjin.

2Ngaxitaa sikinda skanda k'e nga majchinga, ko tjin
xita xi sikinda jfia tsojmi-la skanda k'e nga kichdya
nachrjein-la koni s'in tsibijna chiba na'én-la. 3 Jiia
Xi xita 'mi-nd, k'oaa tis'in komat'iadn koni mat'in
jha ixti k'e nga tikj'eé mokjeiin-n4 it'aa ts'e Cristo
nga jha Kkjotixoma Xi tjin is0'nde '"NO tsatixoma-na
koni s'in mat'in jiia xi chi'nda titsajna'fio nga mikii
tji'nde-la nga kitsajnandeii. 4 Tanga k'e nga kichdya
nachrjein koni s'in tjindaa-la Naina, je Naina
kisikasén ki'ndi-laiit'aa nangui; ko it'aa ts'e chjoon
kits'iin koni s'in ts'iin xi taxki xita iso'nde. Ko yaa
Kkjojchajiln Kkjotixoma ts'e xita judio. 5 K'oaa kis'iin
Xita xi ya titsajnajiin-fié Kjotixoma ko mé-ne nga
ngason skoétjo-nad Naind nga ixti-la komaa.

6 Koii kjoa-la nga jye ixti-la mad, Nain4 kisikasén
Inima Tsjee-la xi ts'e Ki'ndi-la ya jjiin inima-na. K'e
nga nokjodat'aa-1a Naina, k'oaa tso Inima Tsjeeé-la:
“Ndi apa”, tso-né. 7K'oad ma-ne nga i'ndei mitsa
tl xita chi'nda titsajnad; jyeé ixti-la Naind 'mi-n4;
ko tikoaa tsja-nd Naina ngats'ii kjotjo xijhia tjoé-na
nga ixti-la 'mi-na.

Meé-ne sikdjno-ne Pablo it'aa ts'e xita Galacia xi
mokjeiin-la 'én-la Naind
8 Jfio k'e nga sa kjotseé, k'e nga tikj'ee yaxkon
Xi ngul je soba Naind, chi'nda'fio tsitsajnaa nga
kjo'fio-né nga jiia tsanguit'aad-la xi mitsa kixi kjoa
nga Naind. 9 Tanga i'ndei nga jye yaxkoon xi ngui
jé soba Naina, (tanga xi ngui kixi kjoa, je Naind xi
jye ndaa beexkon-no), ¢imé-ne k'oas'in nikitsjeén-no
nga jiia onguit'aa ijngoo k'a-1a jiia kjotixoma ima xi
tjin-no, je xi tsjin-la nga'fid, ko xi nimé chji-la? ¢A

mejen-no nga ya siikitsajna'fié ijngo0 k'a-no? 10Jfio,
tadko 'fo yaxkon nachrjeints'e s'ei, ts'e sa, ko ts'e no.
11"An, makdjno-na jé x4 xi kis'iaan nga kisixdjiin-no
tsa ta kjotjo-ne.

12'An nga jye tsohdsijnat'aaxin-la jé kjotixoma,
tikoaa yaa kisingdson-ko-no, nga jiio, mikil tijiin-no
it'aa ts'e Kkjotixoma. I'ndei k'oad s'in tisijé-no
nga tinchat'aaxin-la Kkjotixoma koni 'an jyeé
tsohosijnat'aaxin-la. Nga sa itjon nimé Kjoa tjin xi
ch'o kiniko-na. 13]Jyeé tijiin-no k'e nga sa kiaa itjoan
nga kichjayajiin-no 'én ndaa-la Naina xi kjoa ts'e
Cristo, koii kjoa-la nga ch'in tjin-la yijo-na. 14]Jiio,
mikil kinachrjengui-na ni mitsa Xin kinikijna-na,
nas'in kjoa tsohdtsji-ndo nga ch'in tjin-la yijo-na.
Ta sad kichjoétjo-nd koni jngoo akjale-la Naina,
koni tsa je soba Cristo Jesus. 15 jNga sa itjon,
'NO tsja tjin-no! I'ndei, ¢mé xi koma-no? K'oaa
xan-no, skanda jia xkoon mejen kinachrje nga
'an kits'ii-nd. 16 I'ndei, ¢a kondraa kétijnako-no, ta
koii kjoa-la nga 'én kixi bengjmi-no?

17]fia xita [xi mején-la nga kjotixoma sikitason],
N6 bine-la yijo-la it'aa tsajon, tanga mikil
ndaa tjin Kkjohitsjeén-la. Ta je xi mejen-la nga
kochrjet'aaxin-no it'ada tsajen mé-ne nga jia
konguit'aa-la. 18 Jfio, ndaa tjin k'e nga 'fi6 biné-la
yijo-no it'aa ts'e kjoa xi mején-no tsa ndaa tjin
kjohitsjeen-n0 ko tsa Kkjit'aa nachrjein k'oas'in
s'een, mitsa ta k'e nga 'an tijnako-no. 19Jio xi koni
tsa ndi ixti-na xan-no, 'an, k'oad s'in timat'ian koni
jngoo chjoon xi kindi ti'beé; tseé Kjo'in tisikjiadn
xi kjoa tsajon. Je kjo'in Xi tisikjiadn skanda k'eé-la
kjoehet'aa k'e nga k'oas'in sijchd yijo-no koni

Cristo. 20 Mején-na nga ya kétijnako-no je hora je,
mé-ne nga Kkj'eii tso 'én xi kichjako-no. Jyeé mi ti
kii be-na kos'in sikitsjeén it'aa tsajon.

Ko tsoya-ne it'aa ts'e chjoon Agar ko Sara

21 JA0 xi mején-no nga Kkjotixoma sikitason, ¢a
kj'eé na'ya-la ké tso 'én xi tjit'ad kjotixoma-la
Moisés? 22 K'oaa tsO nga je Abraham, jo koma
ixti-la, jngoo ts'e chjoon chi'nda-la; jé Xi ijngoo,
ts'eé xi ngui chjoodn-la xi mitsa chi'nda tijna. 23Je
ki'ndi-la xi chjodn chi'nda k'oaa s'in kits'iin koni
s'In ts'lin ngats'ii ndi ixti. Tanga je ts'e xi ngul
chjoodn-la xi mitsa chi'nda tijna, k'oad s'in Kits'iin
nga tsitason koni s'in kitsjaa-la tso'ba Naina Abra-
ham. 24Kjoa ts'e ichjin koi, k'0ad ngaya-la koni jiia
kjoa xi jo tsibindaajiin Naind. Jé chjodn Agar, jé
ngaya-la kjoa xi kisindaajiin ya nindoo Sinai k'e
nga kitjoé-la kjotixoma Moisés. Ngats'il xita tje-la
chi'ndaa tsibitsajna. 25Je chjodn Agar, jé ngaya-la
nindoo Sinai xi sijna jan Arabia, ko nachrjein
i'mdei jé mangason-ko naxanda Jerusalén, nga
jiia xita-la chi'nda'fié titsajna nga tako Kjotixoma
sis'in-la. 26 Tanga jé Jerusalén xi kijna ngajmii,
tljnandeil-né ko yad nokjod-na ya naxanda je; k'oaa
ngaya-la koni tsa nea-nd ma. 27 K'oaa tso Xgjon-la
Naind nga tso:
Katatsja-1é ngaji xi chjoon 'ndi 'mi-le nga tsjin-le

ixti.
'N6 chihinddyi nga ko kjotsja-1é nga mikii 'yi k6s'in
ma nga ts'iin ixti.

Nga jé chjoon xi kijnei takon,
isaa kjin koma ixti-la mi k'oa-ne jé xi tjin-la X'in.

28 Jsaac k'oad s'in kits'iin koni s'in kitsjaa tso'ba
Naind. Jio tikoad ixti-lad maa xita jchinga-la Isaac
koni s'in kitsjaa-la tso'ba Naind. 29 Jeé ki'ndi xi ta
k'oas'in kits'iin koni ts'iin yije Xita is0'nde, kiitjingui
kondra-la jé xi it'ad ts'e Inima Tsjee-la Naina
kits'iin-ne. Koni s'in koma jiia nachrjein koi, tako
k'oad s'in ma skanda nachrjein i'ndei. 39 Tanga,
¢ko tso Xgjon-la Naina? K'oaa tso: “Tiyotjingui-la
jé chjoon chi'nda ko ki'ndi-la; nga jée ki'ndi-la nimé
kjotjo tjoé-la, ta je tjoé-la kjotjo je ki'ndi-la xi mitsa
chjoodn chi'nda.” 31 Jiio ndi 'ndsé ko ndi tichjaa,
k'oaa s'in tjin, jiia mitsa ixti-la chjoon chi'nda maa,
jiid-na xi ixti-la chjoon xi mitsa chi'nda tijna.

>
KO0s'tn sijcha yijo-na nga jye titsgjnandiad it'aa
ts'e kjotixoma xi kitjoé-la Moisés

17e Cristo, jngoo k'ad Kkisikitsajnandeii-na it'aa
ts'e kjotixoma xi kitjoé-la Moisés; k'oaa ma-ne jiio
'"No Kkixi titsajna koni s'in kisikitsajnandeii-no Jesu-
cristo. Ki ti ya onguit'aa-la kjoa ts'e kjotixoma xi
kitsoba'fio-no skanda Kkjotseé.

2 'An soba-na xi 'mi-na Pablo, tind'ya-nd koni
xXan-no: tsa sit'aa chiba-no kjoa ts'e circuncision,
mi ti mé kjondaa sako-no it'ad ts'e Cristo.
3 Iingod k'a koxan-no, nita ya xita-ne xi sit'ad
chiba-la kjoa ts'e circuncision, kjo'fio tjiné-la
nga siikitasOn yije koni tso 'én Xi tjit'ad xojon ts'e
kjotixoma. 4]Jfi0 xi k'oas'in mején-no nga it'aa ts'e
kjotixoma Kkixi kitsajnaa nga nguixkon Nain4, jyeé
chinchat'aaxin-la Cristo, jyeé chinchat'aaxin-la
kjondaa xi tsja kjotjo-na Naind. > Tanga ngajen,

it'aa ts'eé Inima Tsjeé-la Naina titsachifid-lajen
nga kixi kitsajna-jen nga nguixkon Naina nga ta
koi kjoa-la nga mokjeiin-najen it'aa ts'e Cristo.
6 Nga it'aa ts'e Cristo Jesus, mi ti mé chji-la ya-ne
xi tjit'aa chiba-la ko ya-ne xi tsjin-la chiba kjoa
ts'e circuncision. Jé xi chji-la nga 'ya-la koni s'in
mokjeiin-nd it'aa ts'e Cristo, nga tjin-na kjotsjacha.

7 Jho, k'e nga sa itjon, ndaa titsahonguikoo
kjohitsjeen-no. ;ya xi tsatekjdya-no nga mi ti
kil nikitason-no xi kjoa kixi? 8 Jé Kjohitsjeen je,
mitsa ya nchroba-ne ts'e Naind xi x0 k11ch3a-no
9 Tikindaa yijo-no; nga k'oad tso jngoo 'én: “Nas'in
itsé-ne na'yo san xi sijiin na'yo inchrajin, sisan
yije-né nas'in tse ma-ne na'yo.” 10 Jé Naina ot'aa
takoan it'ad tsajon nga mitsa kj'eil s'in sikitsjeén.
Jé Naina tsja-la kjo'in nita ya xita-ne xi mejen-la
sikits'6n-jiin-no.

11JAi0 ndi 'ndse ko ndi tichjad, nga mi k'oaa s'in
tihokoOya nga sit'aa chiba-la xita kjoa ts'e circun-
cision, koii kjoa-la nga fitjingui kondra-na jiia xita.
Tanga tsa mi k'oas'in okoOya, mi-la kil Kjitjingui
kondra-na, mi-la ti kii kojtikee-ne 'én xi chjaya
it'aa ts'e kro-la Cristo. 12 Jiia xita xi mején-la
sikits'On-jiin-no, ki ta bit'ad chiba-la yijo-la, ta saa
jngoo k'a katatet'aa yijo-la.

13 JAio 'mdseé ko tichjaa, k'oad s'in kiichja-no
Naind nga kitsajnandeii-n¢ it'aa ts'e Kkjotixoma.
Tanga i'ndei nga titsajnandeii-no, ki ch'o 'né koni
s'in mején-la yijo-no. Mochjeén-né nga tisikoo
Xinguigo, katas'e-no kjotjocha nga 1ingo0 ijngob -no.
14 Nga ngats'il kjotixoma, yad majngoo yije je
Xi tso: “Titsjachi xita xinguii koni tsa ti yijo

tsiji-ne.” 15 Tsa tijiio titsabixkan-ko-nd xinguigo
koni s'in nafid, t'een kinda yijo-no nga mi tijiio
sikjehesOn-no xita xinguigo.

Kjoach'o xi sijé yijo-na

16 K'0ad xan-no: Tjii'nde-1a yijo-no nga jé Inima
Tsjee-la Naina katako-no ndiya mé-ne nga mi koi
kjoa sikitason kjoach'o xi sijé yijo-no. 17 Jia
kjoach'o xi sijé yijo-nd kondraa fi-la jé Inima
Tsjeé-la Naina, ko jé kjoa xi mejéen-la Inima
Tsjee-la Naina kondraa fi-la jé xi mején-la yijo-na.
Jfia kjoa koi kondraa titsajna-la xikjin. K'oaa ma-ne
nga jio, mikil k'oas'in s'een koni s'in mejen-no.
18 Tanga tsa je Inima Tsjeé-la Naind tihok6-no
ndiyd, mi tijé kjotixoma otixoma-no.

19 Jyeé 'yada mé kjoach'o xi sijé yijo-nd koni je
kjoachijngui, kjoaxopa, kjoachinga, 20 kjoa nga
xkoson yaxkodn, kjoatj'e, kjoa nga majtichaa
xinguiad, nga bixkan-koaad xinguiaa, nga
machinichad xinguiaa, nga jti takodn, nga
nachrjenguiad xinguiad, nga xita nijoyaa ko nga
binchat'aaxin-1a xinguiad, 21 kjoaxitakon, kjoach'i,
ko ngats'ii kjoachrja'a xi ma fianda bitjo s'ei. Tjin
isa kjoa xi Kkj'eii, xi mangason-ko kjoa koi. Koni s'in
kixan-no nga sa itjon, tdko k'oad xan-no skanda
i'ndej, jiia xita xi k'oa tjinkjoa xis'in, nimé kjondaa
sako-la ya fidnda nga tihotixoma Naina.

Kjondaa xi tsja Inima Tsjeé-la Naind

22 Tanga jha kjondaa xi tsja Inima Tsjee-la
Naing, jiia-né nga tjocha s'eén xXinguiad, nga tsja
s'en kjit'ad, nga 'nchdn sijchd yijo-na, nga s'e-na
kjoatsejta, nga tsjakjoa s'eén, nga s'en-na kjondaa
xi ndaa tjin, nga kixi tjin kjohitsjeén-na, 23 nga

indaakjoa s'eén ko nga kixi kotixoma-la yijo-na.
Jiia kjoa koi, tsjin kjotixoma xi kondra tijna-la. 24Jfia
Xi jye xita-la Cristo maa, ngats'ii kjohitsjeén-na xi
ch'o tso ko xi ch'o sijé yijo-na, yaa Kkinik'en-t'ad
kro-la Cristo. 25I'ndei nga jé Inima Tsjee-la Naina
tisikijnakon-nd, mochjeén-né nga kos'in kjiadn koni
s'in oké-na ndiya. 26 Mikil ndaa tjin nga 'nga
koma takoan, nga tijiia sijti-la xinguiad, ko nga
koxitakon-chaa xinguiaa.

6

Mé xi mochjeén nga ndaa sikoad ngats'ii xita

1 Jio ndi 'ndsé ko ndi tichjad, tsa tjin i'nga
Xita xi jé Otsji, jiid xi ndaa onguit'aa-la je Inima
Tsjeé-la Naind, jiio tisiko0 nga katakixiya 1jngo0
k'a-ne nga indaakjoa tindkjoa-la. Tanga jfio, t'een
kinda yijo-no, mé-ne nga mi jé skajiin-no. 2 Tisikoo
xinguigo k'e nga tsa mé kjoa Xi 'in tjin titsajnajiin;
k'oaa s'in koma-ne nga sikitason jé Kjotixoma xi
kitsjaa Cristo.

3 Tsa tjin i'nga xita xi ndaa ochrjengui yijo-la,
koa tsa mitsa kixi-ne Kkjoa, jiia xita koi, ta yijo-laa
nchikonachan-la. 4 Isad ndaa-ne nga chit'aa
yijo-no nga jngoo ljngo0-no, a ndaa titsa'neé; tsa
ndaa titsa'ne, ta ya tijiln takon, ki k'oaa s'in
nikitsjeén nga jio, isad ndaa titsane mi k'oa-ne
koni jfia xita xi kj'eil. S5 Nga jngod ijngo0, yaa
kjine-la kds'in tisijcha yijo-la.

6 Jia xita xi nchikota'ya 'én ndaa-la Nain4,
mochjeén-né nga katatsja-la mé xi kochjeén-la
maestro-la nga 'én okoya.

7Kiyijo-no chonachan-1a; nga Naind mikii koma
siskakoad. Nga 1jngo0 ijngo0 Xita, koni tjin kjoa xi
s'in, kK'oaa ti tjin kjoa xi sako-la. & Nga je xi k'oas'in
s'in konis'in mején-la yijo-la, kjoabiyaa tjoé-lait'aa
ts'e k]oa ch'o xi sijé yijo-la, tanga jé xi k'oas'in s'in
koni s'in mején-la Inima Tsjee-la Naina, it'aa ts'e
Inima Tsjeé-la Naina tjoé-la kjoabinachon xi mikii
fehet'aa nita kjé-né. 9 Mikil ndaa tjin tsa kosii-na
nga ndaa s'eén; nga kijcho nachrjein nga sako-na
kjondaa tsa mi ki sihindaa-14 takoan. 10 Koii
kjoa-la, k'e ma xi né itsé, ndaa sikoad ngats'ii
Xita, jiia titsajna itjon jia Xita Xinguiad Xi ngason
mokjeiin-nd 'én-la Naina.

Mé kjoa xi sikijna itjon Pablo

11 Chitsején-la tsi kitsian-ne letra xi ndsaa
tikjii-no. 12 JAa xita xi mején-la nga kjo'io s'in-no
nga sit'aa chiba-no kjoa ts'e circuncision, ta koii xi
mején-la nga ndaa sikitsajna yijo-la nga nguixkon
xita; ko majin-la nga xita Kjitjingui kondra-la
tsa kos'in keengjmiya nga ya K'en-t'aa kro Cristo.
13 Jfia xita xi tjit'aa chiba-la kjoa ts'e circuncision,
tikoaa mikil sikitason Kkjotixoma, tanga mején-la
nga sit'aa chiba-no mé-ne nga it'aa tsajon ndaa
Sllkltsa]na ne yijo-la k'e nga skoe nga jfio jye t]1t aa
chiba-no. 14 Tanga 'an, nimé kjoa xi mejen-na
nga ndaa sikijna yijo-na; ta je tajngoo kro-la
Na'én-nd Jesucristo nga ndaa sikijna yijo-na. K'oaa
ma-ne nga jiia kjoa ch'o xi tjin is0'nde, it'aa ts'an,
titsagjnak'en-né ko 'an tijnak'eén-la jé iso'nde. Mi
ti k'oaa tjin kjoa xi sis'in-na. 15Xi it'aa ts'e Cristo,
mitsa jé xi chji-la tsa tjit'aa chiba-na ko tsa tsjin-na
chiba kjoa ts'e circuncision; jé xi chji-la nga jé

Naina jyeé Kkisikjatjlya-na ko jyeé xita xitse kjodn.
16 Katas'e-la kjoa'nchdn ko kjoa ima takon ya jjiin
inima-la ngats'ii xita xi k'oas'in nchisikitason koni
tso 'én jé; jiia-né xi xita-la Naina ts'e naxanda
Israel.

17K'oad ma-ne i'ndei, ki ti ya xi kjoa Otsji-isa-na
nga jyeé tjit'aa chiba-la yijo-na kjo'in xi kitsjaa-na
xita xi kjoa ts'e Na'én-nd Jesus.

18 TA0 ndi 'ndse ko ndi tichjad, jé katasijiin
inima-n0 kjondaa-la Jesucristo Xxi otixoma-na.
K'oas'in katama.

